Հավելված N 6
Հաստատված է

Անտառային կոմիտեի գլխավոր քարտուղարի 

2022 թվականի հունիսի 15-ի N 87-Ա հրամանով
քաղաքացիական ծառայության պաշտոնի անձնագիր

անտառային կոմիտեի ԱՆՏԱՌՆԵՐԻ ԵՎ ԱՆՏԱՌԱՅԻՆ ՀՈՂԵՐԻ ԿԱՌԱՎԱՐՄԱՆ ՎԱՐՉՈՒԹՅԱՆ ԳԼԽԱՎՈՐ ՄԱՍՆԱԳԵՏ

	1.Ընդհանուր դրույթներ

	1.1. Պաշտոնի անվանումը, ծածկագիրը
Անտառային կոմիտեի (այսուհետ՝ Կոմիտե) անտառների և անտառային հողերի կառավարման վարչության (այսուհետ՝ Վարչություն) գլխավոր մասնագետ (այսուհետ՝ Գլխավոր մասնագետ)  (ծածկագիրը` 15-1-25.1-Մ2-2) 

1.2. Ենթակա և հաշվետու է 

Գլխավոր մասնագետն անմիջական  ենթակա և հաշվետու է Վարչության պետին:

1.3. Փոխարինող պաշտոնի կամ պաշտոնների անվանումները 

Գլխավոր մասնագետի բացակայության դեպքում նրան փոխարինում է Վարչության պետի տեղակալը կամ Վարչության գլխավոր մասնագետներից մեկը  կամ ավագ մասնագետներից մեկը:

1.4. Աշխատավայրը

Հայաստան, ք.Երևան, Նորք-Մարաշ վարչական շրջան, Ա.Արմենակյան 129

	2.Պաշտոնի բնութագիր

2.1. Աշխատանքի բնույթը, իրավունքները, պարտականությունները 

1. Իրականացնում է պետական անտառային պաշարների արդյունավետ օգտագործման և այլ ծրագրերի մշակումը՝ համագործակցելով նաև միջազգային համապատասխան կառույցների հետ․
2. Իրականացնում է անտառային բնագավառի ինստիտուցիոնալ բարեփոխումների ու ֆինանսական ռազմավարության մշակման, հատկացված ֆինանսական միջոցների կառավարման, ինչպես նաև դրանից բխող ներդրումային ծրագրերի նախապատրաստման և իրականացման, պայմանագրերի կնքման աշխատանքներին մասնակցություն. 

3. Իրականացնում է գիտահետազոտական աշխատանքների, անտառային արտադրության մեջ նորագույն տեխնոլոգիաների և առաջավոր փորձի ներդրման կազմակերպման աշխատանքներին մասնակցությունը.

4. Իրականացնում է պետական անտառային հողերում վնասատուների և հիվանդությունների դեմ պայքարի միջոցառումների ծրագրերի մշակումը և կազմակերպումը.

5. Իրականացնում է անտառային հողերի և անտառների՝ ըստ նպատակային նշանակության դասա​կարգելու վերաբերյալ առաջարկությունների ներկայացումը. 

6. Իրականացնում է պետական անտառների վերականգնման և անտառապատման, ինչպես նաև սելեկցիոն-սերմնային տնտեսության վարման, ագրոանտառաբուծության, տնկարանային տնտեսության ընդլայնման, անտառամելիորատիվ միջոցառումների իրականացման աշխատանքները.

7. Իրականացնում է սահմանված կարգով անտառատնկարկներն անտառների շարքը փոխադրելու հետ կապված գործառույթները.
8. Իրականացնում է շրջակա միջավայրի վրա ազդեցության պետական փորձաքննության դրական եզրակացության հիման վրա անտառավերականգնման, անտառապատման, անտառային ճանապարհների կառուցման և վերանորոգման նախագծերի, անտառային ոլորտին վերաբերող այլ փաստաթղթերի վերաբերյալ համաձայնության տրամադրման աշխատանքները. 
9. Իրականացնում է պետական անտառների արտադրողականության բարձրացման, անտառավերա​կանգնման, անտառապատման և դրանց խնամքին ուղղված պետական նպատակային ծրագրերի իրականացման կազմակերպման աշխատանքները.
10. Իրականացնում է Կոմիտեի ենթակայությանը հանձնված կազմակերպու​թյուն​ների և հիմնարկների գործունեության նկատմամբ վերահսկողության իրականացումը. 
11. Իրականացնում է համայնքային անտառների ստեղծման ու զարգացման աջակցության աշխատանքները .
12. Իրականացնում է հանգստի, զբոսաշրջության, այդ թվում՝ էկոտուրիզմի զարգացման ծրագրերի մշակումը.

13. Իրականացնում է աջակցություն ագրոանտառաբուծության զարգացման աշխատանքներին․
14. Մասնակցում է անտառային ոլորտին վերաբերվող քննարկումներին:
· Իրավունքները`
· համապատասխան մարմինների հետ  քննարկել անտառվերականգնման և անտառապատման ոլորտում առկա խնդիրները.
· համապատասխան մարմիններից ստանալու մասնագիտական կարծիքներ և առաջարկություններ, օրենսդրությամբ սահմանված անհրաժեշտ տեղեկատվություն.
· Վարչության պետին ներկայացնել ագրոանտառաբուծության, ինչպես նաև համայնքային անտառների ստեղծմանն ու զարգացմանն  ուղղված առաջարկություններ.
· Վարչության պետին ներկայացնել առաջարկություններ անտառապատման և անտառվերականգնման ոլորտում անհրաժեշտության դեպքում մասնագետներ, փորձագետներ, գիտական հաստատություններում և միջգերատեսչական հանձնաժողովներում ներկայացուցիչներ ներգրավելու և աշխատանքային խմբեր կազմավորելու համար: 

· առաջադրել թեկնածուներ տարբեր միջգերատեսչական հանձնաժողովներում ներգրավելու համար․
· Կոմիտեի ենթակայությանը հանձնված կազմակերպությունից պահանջելու ներկայացնել անհրաժեշտ հիմնավորումներ, հաշվետվություններ, փաստաթղթեր, նյութեր և այլ տեղեկատվություն.

· շահագրգիռ կողմից պահանջել շրջակա միջավայրի վրա ազդեցության պետական փորձաքննության եզրակացություն. 

· Կոմիտեի ենթակայությանը հանձնված կազմակերպության ստորաբաժանումների ներկայացուցիչների հետ կազմակերպել առաջացած խնդիրների լուծման շուրջ աշխատանքային մասնագիտական քննարկումներ.

· մասնակցել պետական մարմիններում և կազմակերպություններում անտառային ոլորտին վերաբերվող հարցերի քննարկմանը
    Պարտականությունները` 

· վերլուծել անտառվերականգնման և անտառապատման ոլորտում առկա խնդիրները և Վարչության պետին  ներկայացնել առաջարկություններ.
· սահմանված ժամկետներում Վարչության պետին ներկայացնել համապատասխան մարմիններից ստացված կարծիքների և տեղեկատվության ուսումնասիրության արդյունքների վերաբերյալ առաջարկություններ.
· համապատասխան մասնագետներին մասնակից դարձնել Վարչության կողմից ստեղծված հանձնաժաղովների աշխատանքներին:
· նախապատրաստել Վարչության առջև դրված գործառույթներից և խնդիրներից բխող իրավական ակտերի նախագծեր, դրանց մասով Վարչության պետին ներկայացնել առաջարկություններ և եզրակացություններ.
· անտառվերականգնման, անտառապատմանն ուղղված պետական նպատակային ծրագրերի իրականացման, ցածրարժեք ծառաթփատեսակներով զբաղեցված տարածքների վերակառուցման և ցածր լրիվության տնկարկների վերականգնման, բնական և բնաշիվային վերաճին օժանդակող աշխատանքների ծրագրերի վերաբերյալ Վարչության պետին ներկայացնել առաջարկություններ և եզրակացություններ,
· վերլուծել Կոմիտեի ենթակայությանը հանձնված կազմակերպությունից ստացվող տեղեկատվությունը (1-ԱՏ, անտառվերականգնման և անտառապատման, բնական և բնաշիվային վերաճին օժանդակող միջոցառումների, տնկարանների հիմնադրման աշխատանքների տեխնիկական ընդունման և գույքագրման ամփոփ հաշվետվություններ) Վարչության պետին ներկայացնել առաջարկություններ և եզրակացություններ.
· Վարչության պետին ներկայացնել համապատասխան առաջարկություններ անտառտնկարկներն անտառի շարքը փոխադրելու հարցերի վերաբերյալ.

· շահագրգիռ կողմից ստացված  շրջակա միջավայրի վրա ազդեցության պետական փորձաքննության դրական եզրակացության հիման վրա Վարչության պետին տրամադրել կարծիք.

· ներկայացնել համապատասխան առաջարկություններ վարչության պետին  անտառների վերականգնման, ագրոանտառաբուծության, անտառներն ու անտառային հողերն ըստ նպատակային նշանակության դասակարգման վերաբերյալ.

· հավաքագրել և ամփոփել և Վարչության պետին ներկայացնել պետական անտառային հողերում վնասատուների և հիվանդությունների դեմ պայքարի միջոցառումներին առնչվող տեղեկատվություններ և հաշվետվություններ.


	3.Պաշտոնին ներկայացվող պահանջներ

3.1. Կրթություն, որակավորման աստիճանը
ուղղություն

գյուղատնտեսություն, անտառային տնտեսություն, ձկնային տնտեսություն և անասնաբուժություն
ոլորտ

անտառային տնտեսություն
կամ

ուղղություն

ճարտարագիտություն, արդյունաբերություն և  շինարարություն
ոլորտ

ճարտարագիտություն
ենթաոլորտ

շրջակա միջավայրի պահպանություն
մասնագիտություն

շրջակա միջավայրի պահպանություն

կամ

ուղղություն

բնական գիտություններ, մաթեմատիկա և վիճակագրություն
ոլորտ

շրջակա միջավայր
գիտություններ երկրի մասին
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ բնապահպանության բնագավառում` երեք տարվա աշխատանքային ստաժ:
3.4. Անհրաժեշտ կոմպետենցիաներ

Ընդհանրական կոմպետենցիաներ`

1. Ծրագրերի մշակում
2. Խնդրի լուծում
3. Հաշվետվությունների մշակում
4. Տեղեկատվության հավաքագրում, վերլուծություն
5. Բարեվարքություն
Ընտրանքային կոմպետենցիաներ`
1. Փաստաթղթերի նախապատրաստում 

2. Ժամանակի կառավարում

3. Կոնֆլիկտների կառավարում
4. Բանակցությունների վարում

	4.Կազմակերպական շրջանակ

4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության անմիջական արդյունքի համար։

4.2. Որոշումներ կայացնելու լիազորությունները

Կայացնում է որոշումներ աշխատանքների իրականացման բնույթով պայմանավորված՝ մասնագիտական եզրակացությունների տրամադրման և ՀՀ օրենսդրությամբ նախատեսված դեպքերում՝ որոշումների կայացման շրջանակներում:

4.3. Գործունեության ազդեցությունը 

Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեության որոշակի ոլորտին վերաբերող համապետական ազդեցություն:

4.4. Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի ներսում այլ կառուցվածքային ստորաբաժանումների, այլ մարմինների ներկայացուցիչների հետ, հանդես է գալիս պետական մարմինների և միջազգային կազմակերպությունների ներկայացուցիչների մասնակցությամբ ձևավորված աշխատանքային խմբերում:

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում է կառուցվածքային ստորաբաժանման առջև դրված խնդիրների լուծմանը:




